
 

 

 

 

П О К А Н А 
за учество во работилница на тема: 

ИНТЕГРИРАНО ОДРЖЛИВО ПЛАНИРАЊЕ НА УРБАНИТЕ СРЕДИНИ ПРЕКУ 

ТРАНСПАРЕНТЕН И НАУЧНО БАЗИРАН ПРИСТАП ВО ДОНЕСУВАЊЕТО ОДЛУКИ 

(28 ноември во хотел „City Park“ – Скопје) 

 
Одржливиот развој, како термин, е дефиниран уште во 1987 година од страна на 

Обединетите Нации, во т.н. Брундтландов извештај како „развој кој ќе ги задоволи 

потребите на денешнината без да ги компромитира ресурсите на иднината“. За жал, во 

трката по профит, овој термин често добива третман на лесно изговорена флоскула. Со 

Резолуцијата усвоена од страна на Генералното Собрание на 25-ти септември 2015 

година „Трансформација на нашиот свет: Агенда за Одржлив развој 2030”, земјите од 

целиот свет имаат постигнато согласност за одобрување на листата со 17 цели на 

одржливиот развој, каде меѓу останатите се вбројуваат  и следните: одржливи 

градови и заедници, достапност до чиста енергија и индустрија, иновација и 

инфраструктура. 

Одржливиот развој на урбаните средини е посебно осетлива катерорија, која треба да 

биде во фокусот на најширок опсег заинтересирани страни. Без разлика дали се работи 

за централна или локална власт, компанија, образовна институција,  домаќинство или 

поединец, секој со своите одлуки влијае на изгледот и развојот на градот.  Императивот 

што се наметнува пред сите нас е рационално користење на ресурсите (особено 

енергијата), одржливи сообраќајни решенија и квалитетен јавен транспорт, одржливо 

управување со отпадот, квалитетен воздух, развој на „зелената“ економија и сл. Токму 

затоа, оваа обука е фокусирана на одржливото урбано планирање, преку две важни теми 

– урбаната економија и донесувањето одлуки односно учеството во донесувањето 

одлуки. 

Урбаната економија е подрачје од економијата која ги истражува трошоците и 

придобивките од урбанизацијата, користењето на земјиштето, сообраќајот, квалитетот 

на живот и сл. Се занимава со прашањето – како одлуките на компаниите и 

домаќинствата влијаат врз изгледот на градовите? 

Имајќи ги предвид сите овие аспекти, јасно е дека донесувањето одлуки во сите сфери 

никогаш не било потешко отколку денес. Се работи за многу фактори што влијаат на 

една одлука, а кои најчесто се конфликтни едни со други (на пример, економскиот 

интерес наспроти заштитата на животната средина и сл.). Притоа, субјективните, 

односно личните мотиви или мотивите на одредена засегната страна која е креатор на 

политиките, надвладуваат речиси без исклучок.  Затоа, на располагање се бројни алатки,  



 

 

 

 

со кои процесот на донесување одлуки може да се квантифицира и да се измери 

важноста на одреден фактор при донесувањето на одлуката. Притоа, мора да се истакне 

дека особено е важно учеството на јавноста во донесувањето одлуки, односно т.н. 

партиципативно одлучување, за кое исто така постојат соодветни методи.   

Работилницата овозможува презентација на можностите на овие техники и алатки во 

донесувањето одлуки, како и симулација на истите преку  структуирање и анализирање 

на конкретен реален проблем.  

Работилницата ќе понуди и повеќе примери на добра пракса на одржливи градови, како 

и примери на учество на јавноста во донесувањето на одлуки. 

Почитувани, Ве информираме дека имате можност, со котизација од 4.950 денари + 
18% ДДВ да учествувате во оваа исклучително интересна и полезна тематска 
работилница. Котизацијата вклучува кафе-пауза, ручек, сертификат за учество, работен 
материјал од обуката, како и континуирана директна комуникација со предавачите. 

За две или повеќе пријавени лица од иста институција, следува попуст од 10%.  

Заради квалитетот на обуката, бројот на учесници е ограничен. Затоа, доколку сакате да 
бидете дел од истата, Ве молиме да го пополните пријавниот лист што Ви го испраќаме 
во прилог (истиот го има и на нашата веб страна: http://simpozion.mk/), најдоцна до 26 
ноември 2018 г. и да го испратите на следната електронска пошта: info@simpozion.mk  

 

Информации за уплата на котизација за обуката: 

Примач: СИМПОЗИОН ДОО – Скопје 
Адреса:  ул. Франклин Рузвелт 54/1-16 
Сметка бр. 210071635330103 
НЛБ Тутунска Банка АД Скопје 
ЕДБ: 4080016561868 
Контакт тел.бр:  078 271 576 

http://simpozion.mk/
mailto:info@simpozion.mk

